He ngohe aromatawai ā-roto Pūtaiao 3.1A v1 mō te Paerewa Paetae 91818
TĀ TE KAIAKO WHĀRANGI
Ngohe Aromatawai: He kākano ahau
Paerewa Paetae Pūtaiao 91818: Te arotake ki tā te Māori titiro i ngā huatau matua o te ariā kukuwhatanga hei puna ira tangata 
Aronga: Pūtaiao 3.1A v1
Whiwhinga: 4

Te Horopaki
I te ngohe nei ka whakarite koe i te whakaaturanga e matapakitia ai te pū o te tangata. Ka whakaaturia tōu māramatanga ki ngā huatau pūtaiao o te kukuwhatanga me te mātauranga Māori e pā ana ki te putanga ake o te tangata, me te taukumekume a ngā mātauranga e rua i a tātou ko ngāi Māori. 
Ka matapaki koe i ngā ritenga me ngā rerenga kētanga o ngā mātauranga e rua. Ka torotoro i ngā whakaaro o te marea Māori i ngā mātauranga e rua. Me arotake hoki koe i te pūtake o ētahi o ngā whakaaro e meatia ana nō te mātauranga o ngā tūpuna.
Ka aromatawaingia te whakaaturanga ki tōu māramatanga ki te ariā pūtaiao o te kukwhatanga me te mātauranga Māori e pā ana ki te putanga ake o te tangata, ki te āta takitaki i ngā whakaaro o ngāi Māori i tēnei wā, ki te taunakitanga o tētahi o ngā tirohanga i tērā atu.

Hei Mahi
1. Ka rangahau koe i te ariā o te kukuwhatanga e pā ana ki te pū o te tangata.
2. Ka rangahau koe i te mātauranga Māori e pā ana ki te putanga ake o te tangata.
3. Ka tautohutohu koe i ngā ritenga me ngā rerenga kētanga o ngā mātauranga e rua.
4. Ka torotoro koe i ngā whakaaro o Māori mā e pā ana ki ngā ariā e rua. Me āta arotake ngā whakaaro e meatia ana he mātauranga nō ngā tūpuna.
5. Ka tātaritari i ngā kitenga i te torotoro, i te rangahau.
6. Ka āta whakariterite i ōu ake whakaaro me te parahau atu ki ngā kitenga i puta ake i ngā mahi torotoro me ngā mahi rangahau.
7. Kōtuituihia aua kōrero kia takoto mai hei pūrongo.
8. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.





Hei Rauemi
https://teara.govt.nz/en/maori-education-matauranga/page-1 

https://teara.govt.nz/en/whakapapa/11430/papatuanukus-children 

https://en.wikipedia.org/wiki/Rangi_and_Papa 

https://e-tangata.co.nz/korero/lisa-matisoo-smith-from-africa-to-aotearoa/ 

https://www.haaretz.com/.../MAGAZINE-archaeologists-find-hybrid-neanderthal-deni... 

www.passbiology.co.nz/biology-level-3/human-evolution 

https://www.youtube.com/watch?v=rfYWd0i11as 

https://www.researchgate.net/.../287234381_Indigenous_knowledge_ecology_and_evol.. .

